Z a p i s n i k 

sa sjednice Upravnog odbora udruženja "BH TEL" održane 

8. 5. 2015. godine

Na sjednici Upravnog odbora udruženja BHTEL, održanoj 8.5.2015. god. u sali za sjednice Elektrotehničkog fakulteta Univerziteta (S1) u Sarajevu s početkom u 15:00 sati, bili su prisutni:

Himzo Bajrić, Nedžad Rešidbegović, Mirko Škrbić, Akif Šabić, Edina Hadžić, Jasmina Baraković, Mirsad Berkovac i Irma Sokolović.
Predloženi dnevni red:
 
1. Usvajanje predloženog Dnevnog reda sjednice i Zapisnika sa zadnje sjednice;
2. Obilježavanje Svjetskog dana telekomunikacija i informacionog društva;
3. Finansijsko stanje u udruženju;
4. Istek mandata predsjednika udruženja i pripreme za izbor novog;
5. Problematika izdavanja časopisa Telekomunikacije;
6. Razno.
Predsjednik udruženja BHTEL, dr Himzo Bajrić je pozdravio prisutne i izložio dnevni red.
Ad. 1 Jednoglasno je usvojen predloženi dnevni red kao i zapisnik sa prošle sjednice Upravnog odbora održane 1. 5. 2015. god.
Ad. 2 BHTEL tradicionalno obilježava 17. maj, Dan telekomunikacija i informacionog društva u saradnji sa Vanjskotrgovinskom komorom kroz organizaciju PRESS konferencije na definisanu temu. Ove godine u fokusu će biti tema: Digitalizacija TV signala u Bosni i Hercegovini. Podržana je inicijativa i prijedlozi uvaženih članova UO da se svečanom skupu obrati Prof. Mirko Škrbić, zbog iskustva koje ima kroz rad u DTT Forumu, a da se diskusija na ovu temu realizuje putem Okruglog stola. Pored ovog pitanja, postoji još niz neriješenih problema, koji se mogu podvesti pod zajednički naziv "Strategija razvoja ICT - a u BiH", stoga je potrebno okupiti naučnu i stručnu javnost i organizirati tematska predavanja, koja će pokušati dati odgovore na neka od njih. Prijedlog predsjednika udruženja, dr Bajrića je da BHTEL definira "atraktivne teme", definiše radne skupine i u jesen pokrene realizaciju predavanja, okruglih stolova i sličnih oblika prezentiranja i diskusije, a da 17. maj bude u svečanom stilu, sa jasnim porukama i zahtjevima u formi preporuka. 
Ad. 3 Predsjednik udruženja dr Bajrić je ukazao na činjenicu da je časopis Telekomunikacije jedini izvor prihoda za BHTEL udruženje i da s vremenom finansijska situacija postaje sve ozbiljnija. Reklame se otkazuju, radova je sve manje, te je predsjednik predložio da se kroz formu sastanaka sa članovima udruženja koji su zaposleni u BH Telecomu pokuša pronaći rješenje, bar po pitanju broja časopisa koji se distribuira pojedinim direkcijama. Mr Nedžad Rešidbegović je predložio model animiranja autora, kroz mogućnost objavljivanja tehnoloških noviteta, doprinosa, kritičkih osvrta na određenu temu i drugih edukativnih, ali i zabavnih sadržaja iz oblasti ICT - a. Također je predložio i promjenu naziva časopisa u cilju prilagođavanja savremenim tokovima. Usvojen je prijedlog da se u rješavanje ovih problema uključe svi članovi, te da se predlože konkretne mjere u cilju pronalaska rješenja.
Ad. 4 U narednom periodu treba početi na pripremama Izborne skupštine u cilju uključenja mlađih, kvalificiranih članova, koju mogu pomoći u prevazilaženju tekućih problema sa časopisom. Također treba razmotriti mogućnost promjene naziva časopisa. 
Ad. 5 Prihvaćena je ideja da se formiraju radna tijela koja će raditi na poticanju autora da svoje radove objavljuju u časopisu.
Ad. 6  Gosp. Mirsad Berkovac je ukazao na problem lokacije, odnosno prostora za potrebe udruženja te je prihvaćen prijedlog da se i taj problem riješi kroz set izmjena koji će uslijediti i kao takvi upisati u registru udruženja. 
Dr Bajrić se zahvalio prisutnim članovima Upravnog odbora.

Sjednica Upravnog odbora je završena u 16:10 sati.
                Zapisnik vodila:                                                                                     Predsjednik udruženja:
 _ _ _ _ _ _ _ _ _ _ _ _ _ _ _ _ _ _  _ _ _                                         _ _ _ _ _ _ _ _ _ _ _ _ _ _ _ _ _ _ _ _ _ _ _ _ _ _ 
   / Mr Irma Sokolović, dipl. ing. el. /                                                             /Dr Himzo Bajrić, dipl. ing. el. /

